
యనఁగఁ దద్భేదము తపార మనఁగ డెక్కి యనఁగ జాతనఁ డోపినా నలరు నభవ.



	 155







	సీ.	
పాగయం చనఁగను బరఁగు నుష్ణీషంబు తద్భేదసంజ్ఞయై తగు రుమాల

యనఁగ గూర్పాసాఖ్య యలరును దుత్తాయి యరబట్టి కుప్పసం బంగి కుబుస

మనఁగఁ గంచుకభేద మలరారుఁ జోలా చొకాయి చొక్కాయి చొక్కా  చొకా చొ

గా నాఁగ దుప్పటి యౌను హసావళి దువ్వల్వ వీణము దుప్పట మన

నవియె కూర్చనిచో రేకు లనఁగ వెలయు జంటపోఁగులవలువయౌ గింటె మనఁగఁ

బ్రచ్ఛదపటంబు వెలయును బచ్చడ మనఁ బోరువ యనంగఁ దద్భేదము దగు నభవ.

	సీ.	
దోవతియం చనఁ దోఁచుఁ గటీపట మొల్లె పంచె యనంగ నొప్పు నర్థ

వస్త్రంబు గుడ్డనా బట్టనాఁ జెలువొందు వస్త్రఖండము వస్తి పరఁగుఁ బొత్తి

యనఁగను బొల్చు బాలాచ్ఛాదనాభిధ తడుపంచెనాఁగ నార్ద్రపట మొప్పు

చింపి చీరిక యన జీర్ణవస్త్రము మీఱుఁ బ్రేలికయం చనఁ బేలికయన

జీర్ణవస్త్రైకదేశంబు చెలఁగుచుండు గోఁచి యనఁగ గచ్చడం బన గోణ మనఁగ

బొట్టమం చనఁ గౌపీనము దనరారు మాతృభూతేశ సంతతస్వప్రకాశ.

	సీ.	
చల్లాడ మనఁగను జల్లడ మనఁగఁ జె న్నలరుఁ బుమంతరీయంబు లుంగి

యన నంగదట్టమం చనఁ బావడ యనంగ యోషాంతరీయమై యొప్పుచుండు

గొప్పగాఁ గొసలుంచి కూర్చిన పావడ కంగోరుపావ డనంగ వెలయు

నస్తరు నతుకునా నలరు సంధానవసనఖండనామంబు చనును గంబ

లంబు గొంగడి యనఁగను గంబళియన గోరుపడ మనఁగాఁ గంధ మీఱు బొంత

గంతన వితాన మగు మేలుకట్టు లుల్లబమ్ము లుల్లడ లనఁ జందువ లన నభవ.

	సీ.	
కొఱలు గుడారము గూడారము గుడారు గూడా రనఁగను నాల్గు పటగేహ

నామధేయంబులు నవగోజ యనఁగను గొప్పగుడారమై యొప్పుచుండుఁ

బనిబడిగూడారు వరఁగు గొల్లెసయన వాహనాద్యాచ్ఛాద్యవస్త్రసంజ్ఞ

తనరుఁ గువాళమం చనఁగఁ బ్రావరణమౌఁ బరదా యనంగను బాడునాఁగఁ

జనుఁ దిరస్కరిణి తెరనా జవనిక యన రంజిలుఁ గనాతి గోడసరాతి యనఁగ

వసననిర్మితకుడ్యనామంబుగాను భూషితభుజంగ శ్రీమాతృభూతలింగ.

	సీ.	
తలయం టనంగను దలగడు గనినను నభ్యంగనామ మై యతిశయిల్లుఁ

దోముడు ప్రాముఁడు తుడుపు రుద్దుడు పులుము డన మార్జనసంజ్ఞ పొలుచుచుండు

నలుగన నుద్వర్తనంబు రాజీలంఁ జిక్కసంబు సున్ని యనఁ జూర్ణంబు దనరు

స్నానంబు వెలయును దానంబు మునుక బుడక మజ్జన మనఁ దిలక మెసంగు

		 ఈ పేజీలో చివరి మార్పు 5 సెప్టెంబరు 2022న 02:10కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

